
SOALAN BERTULIS OLEH AHLI KAWASAN BATU LANCANG 
YB. ONG AH TEONG

30.
 

Pulau Pinang akan menjadi tuan rumah Asia Pacific Master Games
2018  pada  bulan  September.

(a)  Sila  nyatakan  status  penganjuran  Larian  Obor  dan  berapa
negeri  telah  terlibat  dalam  larian  tersebut  setakat  ini.

(b)  Nyatakan  jumlah  peserta  mengikut  negara  dan  acara  yang
dipertandingkan.

(c)  Apakah  faedah  yang  diperolehi  Negeri  Pulau  Pinang  bagi
penganjuran  sukan  ini?.

YB. CHONG ENG 
MENJAWAB BAGI PIHAK Y.A.B KETUA MENTERI

30.
 

a)  Urusetia  APMG  Penang  2018  dan  Majlis
Bandaraya  Pulau  Pinang  (MBPP)  dengan
kerjasama  Persatuan  Pihak  Berkuasa  Tempatan
Malaysia  (MALA)  sedang  menganjurkan  Larian
Obor  APMG  Penang  2018.  Perjalanan  3,908
kilometer ini bermula di Kudat, Sabah pada 28 April
2018 dan telah melalui  Labuan,  Sarawak,  Kedah,
Perlis  dan  Kelantan.  Larian  seterusnya adalah  ke



Terengganu,  Pahang,  Johor,  Negeri  Sembilan,
Melaka, Putrajaya, Kuala Lumpur, Selangor, Perak
dan Pulau Pinang pada bulan September dan akan
berakhir di Stadium Bandaraya, Pulau Pinang pada
8 September 2018 sempena Majlis Perasmian.

 

b) Sehingga 30 Julai  2018, seramai 3,703 peserta
melibatkan  22  jenis  sukan  telah  berdaftar  untuk
menyertai kejohanan APMG 2018. Daripada jumlah
penyertaan  tersebut,  52.88%  atau  1,958  peserta
adalah dari Malaysia manakala 47.12% atau 1,745
peserta  merupakan  peserta  luar  negara  dari
59 buah  negara.  Perincian  penyertaan  adalah
seperti  di  Lampiran  A,  manakala  penyertaan
berdasarkan jenis sukan adalah seperti di Lampiran
B.

 

c) Faedah yang diperolehi oleh Negeri Pulau Pinang
bagi  penganjuran  Sukan  APMG  Penang  2018  ini
adalah seperti berikut: 

i)  Pendapatan negeri dan negara akan meningkat.
Ini  adalah  kerana  kejohanan  seumpama  ini  akan
membawa  pelancong  dan  peminat  sukan  yang
ramai  untuk  melawat  Pulau  Pinang.  Secara  tidak
langsung,  ia  akan  menyumbang  kepada  industri
pelancongan dan perhotelan negeri. 

ii.  Penganjuran  sukan  bertaraf  antarabangsa  ini



merupakan  instrumen  perpaduan  yang  berkesan
untuk mencapai integrasi nasional. Perpaduan yang
dipupuk bukan sahaja dalam kalangan rakyat yang
berbilang  bangsa,  etnik  dan  budaya  akan  tetapi
dapat  menggemblengkan  semangat  berbakti  dan
berkorban untuk negara. 

iii.  Penganjuran  Kejohanan  APMG  Penang  2018
bertaraf  antarabangsa  ini  akan  meletakkan  Pulau
Pinang dan Malaysia di peta dunia sebagai 'Sports
Tourism'.

 


